
Bjørn á heygum
tíðargrein síða 9

Løg­
maður 
vælsignar 
lógarbrot

Annita á fríðriksmørk

Gevið 
vinnulívi 
betri 
sømdir

– Eg havi arbeitt sum úlvur á skóg 
fyri hesi kanningini.

– Vit hava gjørt alt, sum vit hava 
kunnað. Alt. Landsstýrisð hevur 
gjørt alt, sum tað hevur kunnað!

Soleiðis segði løgmaður í banka­
sendingini í hóskvødlið í sambandi 
við Eik málið. Hann staðfestir so­
leiðis, at hóast hann hevur ábyrgd 
sum løgmaður, so er tað ikki hans­
ara skuld, at fíggjarnevndin og løg­
tingið ikki vildi játta pengarnar, 
sum skuldu til fyri at kunna »venda 
hvørjum steini« í Eik-málinum.

Í somu sending sóu og hoyrdu 
vit Bárð Nielsen, formann í fíggj­
arnevndini argumentera fyri, hví 
hann og hinir samgongulimirnir 

í fíggjarnevndini ikki vildu játta 
pengarnar. Vit hoyrdu eisini Jørg­
en Niclesen beinleiðis mótsiga løg­
manni,

– Megnar man ikki at finna tær 
átta milliónirnar í landsstýrinum, 
so er tað tí, at mann ikki vil, segði 
Jørgen Niclasen.

Og so er tað skúlalærarin, sum 
var serfrøðingur í virðisbrøvum, og 
sum soleiðis gekk runt og lumpaði 
fólk, fyrst fyri Kaupthing, seinni 
fyri Eik – Reimund Langgaard. 
Hann er so ómetaliga keddur av 
sínum gerðum. Vónandi »veit hann 
betur« sum sambandstingmaður 
enn sum fíggjarserfrøðingur.

Bárður Nielsen er eisini fløktur 

upp í meldurin hjá spekulantunum. 
Hann varð keyptur úr starvinum 
sum fíggjarmálaráðharri til ein før­
oyskan Íslands-inpireraðan spek­
ulant. Sum tað eisini framgekk í 
sendingini, so fekk hann – áðrenn 
hann fór úr fíggjarmálaráðnum – 
broytt skattalógina soleiðis, at eis­
ini privatfólk, sum læntu pengar 
at keypa partabrøv fyri, skuldu fáa 
skattalætta.

– Men tað var ikki fyri at eggja 
fólki at keypa partabrøv fyri læntar 
pengar, vil hann nú vera við. Altso 
Bárður! Jú, vit skilja væl, at tað er 
eitt sindur pínligt...

Men tað mátti ikki smakkað væl 
at fáa heiðurin fyri at hava steðgað 

kanningini av Eik Banka, sum er 
størsta fíggjarskanda í Føroya søga. 
Hví er tað so umráðandi, at eingin 
verður settur til svars fyri tað? Hví 

skal løgtingið hava nakað ímóti, at 
hvør steinur verður vendur í Eik 
málinum? Hvat er tað, sum dyljast 
skal?

Eftir stendur, at løgmaður er ikki 
nóg sterkur til at trumfa eina kann­
ing av Eik banka ígjøgnum í síni 
egnu samgongu. Tað megnar hann 
viðhvørt – eitt nú tá hann skuldi 
bjarga sessinum hjá Jørgen Nicla­
sen. Men ikki tá tað snýr seg um at 
plasera ábrygdina fyri, at 7 milliard­
ir vórðu rændar úr Eik Banka.

eingin steinur vendur kortini

Minningarhald fyri børn, ið 
farin eru, verður sunnudagin 
2. november kl. 16.00 í Hoy­
víkar kirkju.

Marjun í Kálvalíð prestur 
prædikar. Systranar Anna So­
fía og Rakul luttaka við sangi. 
Aftan á gudstænastuna ein 
drekkamunnur at fáa. Øll eru 
hjartaliga vælkomin.

Alla Halganna dag minn­
ast flestu kirkjurnar í Før­
oyum tey fólk, sum doyðu á 
sjónum í farna árinum.

Seinastu árini hevur eisini 
verið vanligt, fyrsta sunnu­
dag í november at skipa fyri 
minningarhaldi fyri børn í 
farin eru.

Felagið Pinkubarnadeyði 
tók stig til slíkt minningar­
hald á fyrsta sinni í nov. 97. 
Undirtøkan var so mikið góð, 
at avgjørt var at gera hetta til 
ein vakran og afturvendandi 
sið, har øll kunnu minnast 
mista barn sítt – óansæð nær 
og í hvørjum sambandi barn­
ið er mist.

Tá ið vit missa eitt barn, 
missa vit ein part av okkum 
sjálvum. Ein part av okkara 
framtíð, ein part av okkara 
samleika. Vit náddu at knýta 
sterk bond til børn okkara, 
annað hvørt tey vóru fødd ov 

tíðliga, til tíðina ella vit hava 
livað saman við teimum.

Saman minnast vit tey 
farnu børnini við einum 
dámi av góðsemi og fløvan, 
einum siði við ritualum, ið er 
við til at binda bond ímillum 
fortíð og framtíð.

Minningarhaldið verður 
sum ein vanliga gudstænasta. 
Tað verður møguleiki hjá 
teimum, sum hava hug til 
tess at tendra eitt ljós, fyri 
tí barnið, ið farið er og vit 
minnast tey í kvirru.

Í dag liva vit í eini mentan, 

har vit dagliga skulu vísa 
skjótleika og framfýsni, sum 
prógv uppá, at vit liva lívið til 
fulnar. Vit geva okkum ikki 
stundir at dvølja og sansa. 
Henda sterka kenslan av 
felags lagnu, gevur bæði for­
eldrum og avvarðandi stund­
ir til at minnast børnini, ið 
fingu eitt alt ov stutt lívs­
skeið.

Tá ið vit tendra ljós í kirkj­
uni fyri børnum okkara, er 
tað eitt tekin um kærleika 
og at børn okkara enn lýsa í 
hjørtum foreldranna.

Minningarhald fyri 
børn í Havnar kirkju

Hví megnar løgmaður ikki 
at fáa í lag kanning av Eik?

Petur Skeel 
Jacobsen 
greiðir frá 
um veðrið

Seinnapart:
Hvassur vindur upp í skrið av eystri og 
regn. Hitin millum 7 og 10 stig.

Fyrrapartin upp í skrið av eystri og 
regn, seinnapartin minni vindur av 
útsynningi og yvirhøvur turt. Hitin 
millum 10 og 13 stig.

Strúkur í vindi upp í hvassan vind av 
útsynningi og ælingur, men onkur 
sólglotti. Hitin millum 5 og 8 stig.

Veðrið sunnudagin og 
mánadagin:
Gul til stívt andøvsgul av suðri 
og útsynningi og ælingur, men 
onkur sólglotti. Hitin millum 6 og 
10 stig.

Veðrið hósmorgunin:
Eitt lágtrýst,  979 hpa. sunnanfyri 
Ísland stendur mestsum í stað og 
brúgvalagið haðani kemur móti 
Føroyum. 

Veðrið fríggjanáttina:
Brúgvaløgini við Føroyar fara 
spakuliga norðureftir.   

